
    Azərbaycan Respublikasının Prezidenti
İlham Əliyev sentyabrın 28-də “Azərişıq”
Açıq Səhmdar Cəmiyyətinin Cəbrayıl Rə-
qəmsal İdarəetmə Mərkəzinin açılışını edib.
    “Azərişıq” Açıq Səhmdar Cəmiyyətinin
sədri Vüqar Əhmədov dövlətimizin başçısına
görülən işlər barədə məlumat verdi.
    Qeyd edək ki, ölkəmizin elektroenergetika
sektorunda texnoloji innovasiyaların tətbiqi
və infrastrukturun rəqəmsal transformasiya-
sının sürətləndirilməsi istiqamətində Cəbrayıl
şəhərində Prezident İlham Əliyev tərəfindən
2022-ci il oktyabrın 19-da təməli qoyulan
“Azərişıq” ASC-nin Rəqəmsal İdarəetmə
Mərkəzi yüksək səviyyədə inşa olunub.
    Bildirildi ki, Rəqəmsal İdarəetmə Mərkəzi
110/35/10 kilovoltluq “Cəbrayıl” yarımstan-
siyasından qidalanır. Mərkəz Cəbrayıl şəhə-
rinin elektrik enerjisinə tələbatının bir hissəsini
təmin etməklə yanaşı, tikintisi nəzərdə tutulan
digər güc mərkəzlərinin rəqəmsal platforma
üzərindən idarəetməsini həyata keçirməyə
imkan verəcək. Rəqəmsal İdarəetmə Mər-
kəzində tətbiq olunacaq müasir dispetçer
idarəetmə sistemi elektrik enerjisinin real
vaxt rejimində istehlakçıya çatdırılmasında

abonent məmnunluğunu təmin edəcək.
Rəqəmsal İdarəetmə Mərkəzi şəhərin
müxtəlif təyinatlı infrastrukturunun elek-
trik enerjisinə olan tələbatını ödəməklə
yanaşı, təchizat sxeminə daxil olan şə-
bəkələrin real vaxt rejimində və rəqəmsal
formatda idarə edilməsinə imkan yara-
dacaq. Müasirtipli Mərkəz vasitəsilə ətraf
ərazilərin də elektrik təchizatının etibarlı -
lığı və dayanıqlılığına nəzarət təmin edi-
ləcək. Rəqəmsal Elektrik Şəbəkələrinin
İdarəolunması Mərkəzinin yaradılması
elektrik enerjisinin paylanması prosesinə
fasiləsiz nəzarətin təmin edilməsinə,
enerji səmərəliliyinə, elektrik enerjisinin
fasiləsizliyinə və keyfiyyətinin artırıl-
masına zəmin yaradacaq. Eyni zamanda
burada mühəndis-texniki heyətin effektiv
işini təmin edən müasir avadanlıqlarla
təchiz edilmiş iş otaqları, vətəndaş qəbulu
üçün bütün şərait nəzərdə tutulub.
     Prezident İlham Əliyev “Azərişıq” ASC-nin
Cəbrayıl Rəqəmsal İdarəetmə Mərkəzini işə
saldı.
    Məlumat verildi ki, 35/0,4 kilovoltluq
“Cəbrayıl şəhər” yarımstansiyası qovşaq ya-

rımstansiyası olmaqla, 110/35/10 kilovoltluq
“Cəbrayıl” yarımstansiyası, Zəngilan, Qubadlı
rayonları və Hadrut qəsəbəsi ilə əlaqələndi-
rilməklə 35 kV-luq dairəvi elektrik təchizat
sxeminə daxil olacaq.
    Cəbrayıl Rəqəmsal İdarəetmə Mərkəzinin

dispetçer idarəetmə sistemi həm mərkəz-
ləşdirilmiş, həm də müstəqil funksional re-
jimlərdə istismar imkanına malikdir. Binanın
dam örtüyündə yaradılan “yaşıl enerji”
mənbəyinin şəbəkəyə inteqrasiyası həyata
keçirilib.

    Sentyabrın 28-də Azərbaycan
Respublikasının Prezidenti İlham
Əliyev Cəbrayıl şəhərində Mənzil
İnşaatı Dövlət Agentliyi tərəfindən
inşa edilən ilk yaşayış məhəlləsi –
Cəbrayıl Yaşayış Kompleksində
aparılan tikinti işləri ilə tanış olub.
    Mənzil İnşaatı Dövlət Agentli-
yinin İdarə Heyətinin sədri Sadiq
Sadıqov dövlətimizin başçısına ti-
kinti işlərinin gedişi barədə məlumat
verdi.
    Qeyd olundu ki, ümumi sahəsi
7,9 hektar olan yaşayış kompleksi
33 binadan ibarətdir. Dördmərtə-
bəli və beşmərtəbəli binalarda,
ümumilikdə, 718 mənzil olacaq.
Onların 8-nin birotaqlı, 136-nın
ikiotaqlı, 8-nin ikiotaqlı studio
tipli, 392-nin üçotaqlı, 168-nin isə
dördotaqlı olması nəzərdə tutulur.
Birotaqlı mənzillərin sahəsi 40-
50 kvadratmetr, ikiotaqlı mənzil-
lərin sahəsi 55-90 kvadratmetr,
ikiotaqlı studio tipli mənzillərin
sahəsi 98-100 kvadratmetr, üçotaqlı
mənzillərin sahəsi 90-108 kvad-

ratmetr, dördotaqlı mənzillərin sa-
həsi isə 110-120 kvadratmetr təşkil
edəcək.
    Altı kvartaldan ibarət komplek-
sin inşası sürətlə və keyfiyyətlə
həyata keçirilir. Bütün mənzillər
tam təmirli olacaq, mətbəx mebeli

və qaz pilətəsi, su, qaz və elektrik
sayğacları ilə təchiz ediləcək. Bi-
nalar liftlə və mərkəzləşdirilmiş
qazanxana vasitəsilə istiliklə təmin
olunacaq.
    Yaşayış binaları ilə yanaşı, əra-
zidə park, sosial-məişət obyektləri,

yeraltı və yerüstü avtodayanacaqlar,
istirahət guşələri, uşaq oyun və id-
man meydançaları da istifadəyə
veriləcək.
    Dövlətimizin başçısına Şirvan,
Lənkəran və Yevlax Yaşayış
kompleksləri barədə də məlumat

verildi.
    Qeyd olundu ki, 8 hektardan
çox ərazidə 25 binadan ibarət Şir-
van Yaşayış Kompleksinin inşasına
başlanılıb. Burada 9 mərtəbəli 14,
12 mərtəbəli 11 bina inşa ediləcək.
Kompleksdə 32-si studio tipli,
216-sı ikiotaqlı, 768-i üçotaqlı və
248-i dördotaqlı olmaqla, ümu-
milikdə, 1264 mənzil olacaq. Bun-
dan başqa, 960 şagird yerlik orta
məktəb binası və 80 yerlik uşaq
bağçası da tikiləcək.
    Tikintisi yekunlaşmaqda olan
Lənkəran Yaşayış Kompleksində
doqquzmərtəbəli 5 bina inşa edilib.
Binalarda, ümumilikdə, 240 mənzil
var. Mənzillərin 32-si birotaqlı (stu-
dio tipli), 36-sı ikiotaqlı, 104-ü
üçotaqlı, 68-i isə dördotaqlıdır.
    Yeddimərtəbəli 6 binadan ibarət
Yevlax Yaşayış Kompleksinin in-
şasına tezliklə başlanılacaq. Kom-
pleksdə 28-i birotaqlı, 14-ü studio
tipli, 84-ü ikiotaqlı, 139-u üçotaqlı,
64-ü isə dördotaqlı olmaqla, ümu-
milikdə, 329 mənzil olacaq.

    Azərbaycan Respublikasının Prezidenti
İlham Əliyev sentyabrın 28-də Zəngilan ra-
yonunda olub.
    Dövlətimizin başçısı Alıbəyli kəndinin
təməlini qoyub.
    Şərqi Zəngəzur iqtisadi rayonuna daxil
olan Cəbrayıl, Qubadlı və Zəngilan rayon-

larında Azərbaycan Respublikası Prezidentinin
xüsusi nümayəndəsi Vahid Hacıyev dövlə-
timizin başçısına Alıbəyli kəndi barədə mə-
lumat verdi.
    Alıbəyli kəndi Həkəri çayının sahilində,
Bərgüşad silsiləsinin ətəyində, Horadiz-Cəb-
rayıl-Zəngilan-Ağbənd yolunun üzərində

yerləşir. İşğaldan azad olunmuş ərazilərin
ümumi planına əsasən Alıbəyli kəndi Birinci
Alıbəyli, İkinci Alıbəyli, Sarıl və Xumarlı
kəndləri ilə birlikdə layihələndirilir. Kəndin
mövcud məskunlaşma ərazisi 103,5 hektar
sahəni əhatə edir. Layihələndirilən ərazinin
sahəsi isə 170,3 hektardır.

    Bildirildi ki, Alıbəyli kəndində 2568 sakin
üçün 498 fərdi evdən və 144 mənzildən
ibarət 2-3 mərtəbəli bloklaşdırılmış evlərin
layihələndirilməsi nəzərdə tutulur. Birinci
mərhələdə 772 sakin üçün 197 fərdi evin la-
yihələndirilməsi və tikilməsi planlaşdırılır.

    Azərbaycan Respublikasının Prezidenti İlham Əliyev sentyabrın 28-də Cəbrayıl rayonuna
səfər edib.
    Dövlətimizin başçısı Cəbrayıl şəhərində inzibati binanın təməlini qoyub.
    Şərqi Zəngəzur iqtisadi rayonuna daxil olan Cəbrayıl, Qubadlı və Zəngilan rayonlarında
Azərbaycan Respublikası Prezidentinin xüsusi nümayəndəsi Vahid Hacıyev dövlətimizin
başçısına görüləcək işlər barədə məlumat verdi.
    Bildirildi ki, Baş plana əsasən inzibati bina işgüzar zona kimi müəyyən olunmuş bir
hektar ərazidə tikiləcək. Layihəyə əsasən ərazidə dörd bina inşa ediləcək. Hər bina müasir
üslubda layihələndirilib. İlkin mərhələdə 4-5 mərtəbədən ibarət ikikorpuslu bina kompleksinin
tikintisi planlaşdırılır və binalar körpü vasitəsilə əlaqələndiriləcək. Digər 3-4 mərtəbəli
binaların tikintisi isə ikinci mərhələ üçün nəzərdə tutulur. Binaların fasadında müasirlik və
milliliyin ahəngi əsas götürülüb. Belə ki, eyvanlarda milli elementimiz olan şəbəkədən
istifadə olunacaq.
    Layihəyə əsasən inzibati bina kompleksinin həyətində sakinlərin istirahəti üçün
park salınacaq. Buradakı avtomobil dayanacağı elektrik doldurma məntəqələri ilə
təmin olunacaq.
    Kompleksin elektrik enerjisi təminatını qismən ödəmək məqsədilə binaların damında və
istifadə olunmayan boş ərazilərində günəş panelləri quraşdırılacaq.
    Prezident İlham Əliyev inzibati binanın təməlini qoydu.

Şərqi Zəngəzur iqtisadi rayonu quruculuq meydanına çevrilib
Azərbaycan Prezidenti İlham Əliyev Cəbrayıl və Zəngilan rayonlarına səfər edib

*                                  *                                 *

*                                  *                                 *

*                                  *                                 *

Ardı 2-ci səhifədə



229 sentyabr 2023-cü il “Şərq qapısı” qəzeti

    Azərbaycan Respublikasının Prezidenti
İlham Əliyev sentyabrın 28-də “AzərEnerji”
Açıq Səhmdar Cəmiyyətinin “Cahangirbəyli”
Su Elektrik Stansiyasının açılışında iştirak
edib.
    “AzərEnerji” ASC-nin prezidenti Baba
Rzayev dövlətimizin başçısına stansiyada
görülən işlər barədə məlumat verdi.
    Qeyd edək ki, işğaldan azad olunan əra-
zilərdə yeni “yaşıl enerji” potensialının ya-
radılması ilə bağlı Prezident İlham Əliyevin
tapşırığına uyğun olaraq 2022-ci ilin payız
aylarında “AzərEnerji” ASC tərəfindən Ox-
çuçayın Zəngilan rayonunun ərazisindən
keçən hissəsində dörd yerdə hər birinin gücü
10,5 meqavat, ümumi gücü 42 meqavat olan
su elektrik stansiyaları (SES) silsiləsinin ti-
kintisinə başlanılıb. Artıq “Sarıqışlaq”, “Şa-
yıflı” və “Zəngilan” SES-lərdə işlər yekun-
laşmaqdadır, “Cahangirbəyli” SES-də isə
işlər tamamlanıb.
    Bildirildi ki, “Cahangirbəyli” SES üçün
tikilən maşın zalında 5,25 meqavat gücündə
Avropa istehsalı olan yaşıl sertifikatlı frensis
tipli iki eko-turbin, generatorlar, məsafədən
idarəedilən rəqəmsal avadanlıqlar quraşdırılıb.
Stansiyada il ərzində 30 milyon kilovat-sa-
atdan çox elektrik enerjisi istehsal ediləcək.
    Prezident İlham Əliyevin cari ilin mayında
tikintisinə baxış keçirdiyi bu 4 stansiyadan
ibarət 42 meqavatlıq “Zəngilan” Su Elektrik
Stansiyalar Silsiləsi işğaldan azad edilən əra-
zilərdə tamamilə yeni inşa edilən ilk ən
böyük enerji istehsalı layihəsidir. Bu layihə

rekord müddətdə – cəmi bir ilə ərsəyə gəlib.
İndiyədək nə Azərbaycanda, nə də digər yer-
lərdə bu sayda, bu gücdə və bu müddətdə
SES-lərin tikilməsi faktına rast gəlinməyib.
    Bu dörd stansiyanı su ilə təmin etmək
üçün “AzərEnerji” tərəfindən dəniz səviy-
yəsindən 600 metr yüksəklikdə baş suqəbu-
ledici qurğu tikilib. Eni 450, uzunluğu 250
metr olan qurğunun su tutumu 400-450 min
kubmetrə bərabərdir. Bu qurğunun yaradılması
enerji istehsalından əlavə, kənd təsərrüfatı
və ekoloji cəhətdən olduqca əhəmiyyətli ha-
disədir. Baş suqəbuledicinin tikilməsi 30 il
müddətində çirklənən çay yatağının təmiz-

lənməsinə, flora və faunanın dirçəlməsinə
də yardım edəcək.
    Baş suqəbuledicidən çayın suyunun 35
faizi məcrasında saxlanılmaqla 23 kilometr
məsafədə qoşa derivasiya boruları çəkilib.
Borudan çıxan su təkrar çaya buraxılır. “Ca-
hangirbəyli” SES-in ətrafında 8 mindən çox
ağac əkilib.
    Dövlətimizin başçısı “Cahangirbəyli” Su
Elektrik Stansiyasını işə saldı.
    Qeyd edək ki, Oxçuçay üzərindəki
SES-lərin tikilməsi ilə bağlı Dövlət Ekoloji
Ekspertiza Agentliyinin təşkilatçılığı və
 aidiyyəti dövlət qurumlarının, media və qeyri-

hökumət təşkilatlarının iştirakı ilə açıq ictimai
dinləmələr keçirilib və layihəyə yüksək
qiymət verilib.
    İşğaldan azad edilən ərazilərdə bolsulu
çaylar üzərində “AzərEnerji” tərəfindən
tikilən və gələcəkdə inşa olunacaq 370 me-
qavat gücündə SES-lər say və güc baxımından
ölkənin digər yerlərində fəaliyyət göstərən
azsulu çayların üzərində yerləşən 1060 me-
qavat gücündə böyük SES-lərdən üç dəfə az
olmasına baxmayaraq, daha çox enerji istehsal
edəcək. Çünki, əsasən, Azərbaycan ərazisində
formalaşan bolsulu və iti axan dağ çayları
üzərində tikilən yeni stansiyalar ölkənin digər
yerlərindəki stansiyalardan fərqli olaraq,
suyun azalan vaxtı da məhsuldar işləyir. Belə
ki, avqust-sentyabr aylarında istehsal həcmi
25-30 faizə düşsə də, aprel-may aylarında
80 faizdən yuxarı olur və ilin bütün fəsillərində
orta hesabla 40-42 faiz güclə çalışır. Digər
yerlərdə isə bu göstərici 10-12 faizdir.
    Beləliklə, işğaldan azad edilən ərazilərdə
tam yeni tikilən 4 stansiyadan ibarət “Zən-
gilan” Su Elektrik stansiyaları silsiləsində
il ərzində 130 milyon kilovat-saatdan artıq
“yaşıl enerji” istehsal ediləcək. Bu da alter-
nativ enerji mənbələrinə keçiddə çox böyük
rol oynamaqla Prezident İlham Əliyevin re-
gionu “Yaşıl enerji” zonasına çevirməklə
bağlı tapşırığının icrasına mühüm töhfədir.
Silsilə SES layihəsi regionun enerji və
iqtisadi inkişafına töhfə verməklə bərabər,
əhalinin məşğulluğu baxımından da əhə-
miyyətlidir.

    Kənddə inzibati bina, klub icma mərkəzi və qonaq evi, idman sağlamlıq mərkəzi,
məktəb binası, bazar kompleksi, mərasim zalı, iaşə obyektləri və digər müəssisələr
olacaq.
    Qeyd olundu ki, Alıbəyli kəndində əhali üçün tələbata uyğun, ümumilikdə, 462
şagird yerlik iki tam orta məktəb binasının tikintisi planlaşdırılır. Birinci mərhələdə
143 şagird yerlik məktəb binası inşa olunacaq. Üçmərtəbəli məktəbin ərazisində həm
şagirdlər, həm də əhali üçün qaçış zolağı olan geniş idman meydançasının yaradılması
nəzərdə tutulur.
    Kənddə məskunlaşacaq əhali üçün, ümumilikdə, 160 yerlik iki uşaq bağçası da inşa
olunacaq.
    Əhalinin resurslardan istifadəsini əlçatan etmək məqsədilə geniş istifadə olunan qeyri-
yaşayış obyektləri bir neçə mövqedə yerləşdirilib.
    Sonra Alıbəyli kəndinin inkişaf planı barədə videoçarx nümayiş etdirildi.
    Prezident İlham Əliyev Alıbəyli kəndinin təməlini qoydu.

    Azərbaycan Respublikasının Prezidenti
 İlham Əliyev sentyabrın 28-də Zəngilan
Konqres Mərkəzi Kompleksinin açılışını edib.
    Dövlətimizin başçısına görülən işlərlə bağlı
məlumat verildi.
     Bildirildi ki, ərazisi 2,2 hektar olan Zəngilan
Konqres Mərkəzi Kompleksi iki hissədən iba-
rətdir. Kompleksə daxil olan 600 yerlik korpusda
ölkə və beynəlxalq əhəmiyyətli tədbirlərin ke-
çirilməsi üçün müasir standartlara uyğun şərait
yaradılıb. Digər korpusda isə kiçikhəcmli müx-
təlif çoxfunksiyalı tədbirlərin keçirilməsi üçün
zal, mətbəx və VIP otaqlar mövcuddur.
    Məlumat verildi ki, Zəngilan Konqres
Mərkəzi Kompleksi yerli və xarici mütəxəs-

sislər cəlb olunmaqla altı ay ərzində inşa
edilib. Kompleksin tikintisinin qısa müddətdə
başa çatdırılması üçün üçnövbəli iş qrafiki
tətbiq olunub. Şərqi Zəngəzur İqtisadi Rayo-
nunda 1 saylı Bərpa, Tikinti və İdarəetmə
Xidmətinin əməkdaşlarının da fəal iştirakı
ilə tikinti işləri yüksək keyfiyyətdə və stan-
dartlara uyğun şəkildə aparılıb.
    Kompleksin ərazisində yaşıllıq zonaları,
yerüstü parklanma sahəsi mövcuddur. Mər-
kəzin binasının dam hissəsində günəş panelləri
yerləşdirilib.
    Gələcəkdə bu mərkəzdə ölkə və beynəlxalq
əhəmiyyətli müxtəlif tədbirlərin keçirilməsi
mümkün olacaq.

*                                  *                                 *

*                                  *                                 *
    Azərbaycan Respublikasının Prezidenti İlham Əliyev sentyabrın 28-də Zəngilan
rayonunda Zəngilan kəndinin təməlini qoyub.
    Dövlətimizin başçısına kənddə görüləcək işlər barədə məlumat verildi.
    Bildirildi ki, Zəngilan kənd inzibati ərazisinə daxil olan bu kənd şəhər mərkəzindən
3,1 kilometr məsafədə, Oxçu çayın sahilində, Zəngilan-Mincivan yolunun üzərində
düzənlik ərazidə yerləşir. Baş plana əsasən Zəngilan kəndi İçəri Müşlan və Məlikli
kəndləri ilə birlikdə layihələndirilib. Kəndin layihələndirilən ümumi ərazisi 111,3
hektardır.
    Zəngilan kəndində 1631 sakin üçün 306 fərdi evin və 102 mənzildən ibarət 2-3
mərtəbəli bloklaşdırılmış evlərin tikilməsi nəzərdə tutulur. Birinci mərhələdə Zəngilan
kəndinə 489 sakinin köçürülməsi üçün 127 fərdi ev tikiləcək.
    Kənddə məktəb binası, uşaq bağçası, inzibati bina, klub icma mərkəzi və çoxfunksiyalı
bina, bazar kompleksi, idman sağlamlıq mərkəzi, tibb məntəqəsi, mərasim zalı və qonaq
evinin tikintisi planlaşdırılıb. Burada əhalinin məşğulluğu üçün hər cür şərait yaradılacaq.
    Bu kənddə də əhalinin resurslardan istifadəsini əlçatan etmək məqsədilə geniş istifadə
olunan qeyri-yaşayış obyektləri bir neçə mövqedə yerləşdiriləcək.
    Zəngilan kəndində 294 şagird yerlik tam orta məktəb, 60 və 40 yerlik iki uşaq bağçası
da inşa olunacaq.
    Dövlətimizin başçısı kəndin inkişaf planından bəhs edən videoçarxa baxdı.
    Prezident İlham Əliyev Zəngilan kəndinin təməlini qoydu.

*                                  *                                 *
    Azərbaycan Respublikasının Prezidenti İlham Əliyev sentyabrın 28-də Zəngilan şəhərində 2-ci yaşayış kompleksinin təməlini qoyub.
    Dövlətimizin başçısına kompleks barədə məlumat verildi.
    Bildirildi ki, Zəngilan şəhərinin Baş planına uyğun olaraq əhalinin yüksək həyat səviyyəsini təmin etmək məqsədilə müasir tələblərə cavab verəcək yaşayış məhəllələrinin salınması
nəzərdə tutulub. Şəhərdə daha əvvəl təməli qoyulan 110 mənzildən ibarət ilk yaşayış kompleksinin layihələri hazırdır və yaxın vaxtlarda tikinti işlərinə başlanacaq.
    Məlumat verildi ki, “Böyük Qayıdış” proqramına uyğun olaraq növbəti yaşayış məhəllələrinin salınması çərçivəsində 410 mənzildən ibarət yeni yaşayış komplekslərinin tikintisi
nəzərdə tutulur. İkinci yaşayış kompleksi Qələbə və Memorial parkların yaxınlığında, şəhərin azsıxlıqlı zonasında yerləşməklə, əsasən, “taunhaus” tipli evlərdən ibarət olacaq. Plana
əsasən burada 87 mənzil nəzərdə tutulur.
    Prezident İlham Əliyev 2-ci yaşayış kompleksinin təməlini qoydu. Ardı 3-cü səhifədə

     Azərbaycan Respublikasının Prezidenti  İlham
Əliyev sentyabrın 28-də Zəngilan şəhərində
160 yerlik uşaq bağçasının təməlini qoyub.
    Dövlətimizin başçısına görüləcək işlər
barədə məlumat verildi.
    Bildirildi ki, uşaq bağçası bir hektar
ərazidə inşa olunacaq. Məktəbəqədər təhsil
müəssisəsinin ikimərtəbəli binasında qrup,

inzibati, texniki və tibb otaqları, idman və
musiqi zalları, mətbəx, camaşırxana yaradı-
lacaq. Burada uşaqların rahatlığı, ilkin biliklərə
yiyələnmələri və əylənmələri üçün hər cür
şərait təmin ediləcək.
    Bağçanın həyətində oyun meydançaları
salınacaq, avtodayanacaq və digər zəruri in-
frastruktur yaradılacaq.

    Prezident İlham Əliyev uşaq bağçasının
təməlini qoydu.
    Qeyd edək ki, Azərbaycanda uşaqların
təlim-tərbiyəsinə, sosial müdafiəsinin güc-
ləndirilməsinə, vətənpərvər ruhda və sağlam
yetişmələrinə daim xüsusi diqqət yetirilir.
Bu məsələ işğaldan azad olunan ərazilərdə
də diqqət mərkəzində saxlanılır. Hər cür

şəraitə malik uşaq bağçalarının inşası Azər-
baycan dövlətinin gələcəyimiz olan uşaqlarla
bağlı bütün məsələlərə xüsusi həssaslıqla
yanaşdığını bir daha sübut edir. İşğaldan
azad olunmuş ərazilərdə bu cür müəssisələrin
yaradılması bərpa edilən şəhər və kəndləri-
mizin simasına da əlavə rəng qatır.

AZƏRTAC

    Azərbaycan Respublikasının Prezidenti İlham Əliyev sentyabrın 28-də Zəngilan şəhərində 4-cü
yaşayış kompleksinin təməlini qoyub.
    Dövlətimizin başçısına kompleks barədə məlumat verildi.
    Bildirildi ki, kompleksin inşa olunacağı ərazi şəhərin ortasıxlıqlı çoxfunksiyalı zonasında, inzibati
mərkəzin yaxınlığında yerləşir. Bu yaşayış kompleksinin ərazisi iki hektardır. Şəhərin təsdiq edilmiş Baş
planına uyğun olaraq kompleksdə 3, 4 və 5 mərtəbəli çoxmənzilli binaların inşası nəzərdə tutulur. Kon-
sepsiyaya əsasən buradakı yaşayış binalarının 131 mənzildən ibarət olması planlaşdırılır.
    Prezident İlham Əliyev 4-cü yaşayış kompleksinin təməlini qoydu.

    Azərbaycan Respublikasının Prezidenti İlham Əliyev sentyabrın 28-də Zəngilan şəhərində 3-cü
yaşayış kompleksinin təməlini qoyub.
    Dövlətimizin başçısına kompleks barədə məlumat verildi.
    Qeyd olundu ki, yaşayış kompleksi iki sahəyə bölünüb və hər biri üçün özünəməxsus konsepsiya
 hazırlanıb. Binaların memarlıq baxımından fərqliliyini təmin etmək məqsədilə onlar müxtəlif üslubda
layihələndirilib.
    Məlumat verildi ki, ümumi sahəsi iki hektar olan yaşayış kompleksində tikiləcək 3, 4 və 5 mərtəbəli
çoxmənzilli binalar 8 blokdan və 192 mənzildən ibarət olacaq.
    Prezident İlham Əliyev 3-cü yaşayış kompleksinin təməlini qoydu.

    Sentyabrın 28-də Azərbaycan Respublikasının Prezidenti İlham Əliyev Heydər Əliyev Fondu
tərəfindən inşa edilən Zəngilan şəhər məscidində görülən işlərlə tanış olub.
    Dövlətimizin başçısına məsciddə görülən işlər barədə məlumat verildi.
    Qeyd edək ki, Ermənistanın torpaqlarımızı işğal altında saxladığı illərdə Zəngilan rayonunda da
tarixi, dini, mədəniyyət abidələrimiz erməni vandalizminə məruz qalıb, dağıdılıb, təhqir edilib. İşğal
dövründə Zəngilan şəhərindəki məsciddən tövlə kimi istifadə olunub. İşğal altındakı ərazilərimiz azad
edildikdən sonra Qarabağdakı tarixi, dini və mədəniyyət abidələrinin bərpası layihələri çərçivəsində
Zəngilan məscidində də bərpa-tikinti işləri başlanılıb. Heydər Əliyev Fondu tərəfindən təşkil olunan
yerli və xarici ekspertlərdən ibarət işçi qrup məscidin mövcud binasını qiymətləndirib, binanın
konservasiyası və bərpasına, o cümlədən bu ərazidə yeni məscidin tikilməsinə qərar verilib.
    Zəngilanda inşa olunan məscidin təməli Azərbaycan Respublikasının Prezidenti İlham Əliyev
tərəfindən 2021-ci il aprelin 26-da qoyulub.
    Ötən müddətdə yeni məscidin layihəsi işlənilib və tikintiyə başlanılıb. Məscidin inşası “Paşa
Holding” MMC-nin dəstəyi ilə Heydər Əliyev Fondu tərəfindən həyata keçirilib.
    Hazırda məscidin daxili interyerində işlər davam etdirilir, o cümlədən ərazidə abadlaşdırma işləri
aparılır. Layihənin 2024-cü ilin aprelində başa çatdırılması nəzərdə tutulur.

  Konfransda əvvəlcə Azərbaycan Respub-
likasının Dövlət Himni səsləndirilib, Ümum-
milli Lider Heydər Əliyevin, görkəmli
oftalmoloq-alim Zərifə xanım Əliyevanın
və torpaqlarımızın azadlığı uğrunda
canını fəda edən şəhidlərimizin ruhu
bir dəqiqəlik sükutla yad edilib.

    Sonra konfransın rəyasət heyəti və
katiblik seçilib, gündəliyi təsdiq edilib.
Gündəliyə uyğun olaraq Naxçıvan Muxtar
Respublikası Ailə, Qadın və Uşaq Prob-
lemləri üzrə Dövlət Komitəsi sədrinin
hesabat xarakterli məruzəsi dinlənilib.
Komitə sədri Ramilə Seyidova vurğulayıb
ki, Ümummilli Lider Heydər Əliyev ölkəmizə
rəhbərliyinin hər iki dövründə qadın hərə-
katının təşəkkül tapmasını və həyata keçiril-
məsini dövlətçiliyin prioritet istiqaməti olaraq
daim diqqətdə saxlayıb. Azərbaycan Res-
publikasında qadın hüquqları ilə əlaqədar
möhkəm, dayanıqlı hüquqi baza yaradılıb,
ölkəmiz müvafiq sahə ilə bağlı beynəlxalq
konvensiyalara qoşulub. Bu gün qadınların
hüquqlarının qorunması, sosial problemlərinin
həlli ilə əlaqədar qanunvericilik bazası tək-
milləşdirilir, Dövlət proqramları qəbul edilir. 
    Vurğulanıb ki, Ümummilli Liderimizin
müəyyənləşdirdiyi dövlət qadın və gender
siyasəti ölkə Prezidenti cənab İlham Əliyev
tərəfindən ölkəmizdə, eləcə də muxtar res-
publikamızda uğurla davam etdirilir. Qeyd
olunub ki, muxtar respublika əhalisinin 50.1
faizi, işləyən təbəqənin 33 faizi qadınların
payına düşür. Hazırda Naxçıvan Muxtar Res-
publikası Ali Məclisinin deputatlarının 24.44
faizini qadınlar təşkil edir. Həmçinin Naxçıvan
Muxtar Respublikasından Azərbaycan Milli

Məclisinə seçilən 7 deputatdan 1-i qadındır.
Bu gün qadınlar Yeni Azərbaycan Partiyası
sıralarında, mühüm vəzifələrdə uğurla təmsil
olunurlar. Naxçıvan qadınları professor, elmlər
doktoru, dosent, fəlsəfə doktoru kimi elmi
dərəcələrə yiyələnərək elmi fəaliyyətləri ilə
Azərbaycan elminə mühüm töhfələr verir.
Belə ki, muxtar respublikada 1 professor,
6 elmlər doktoru, 60-dan artıq dosent, 100-dən
artıq fəlsəfə doktoru olan qadınlar vardır. 
    Komitə sədri keçirilən silsilə maarifləndirici
tədbirlər, milli və xalq tətbiqi sənəti növləri
üzrə qadınlar arasında özünüməşğulluğun
inkişaf etdirilməsi, onların rifah hallarının
yüksəldilməsi üçün istedadlı qadınların əl
işlərindən ibarət sərgi-satışlar, səyyar sərgi-
satışlar, satış-yarmarkalar haqqında da mə-
lumat verib. Qeyd olunub ki, Naxçıvan
Muxtar Respublikasında qadınların özünü-
məşğulluqlarının artırılması, eyni zamanda
mikrosahibkarlıq fəaliyyətlərinin genişlən-
dirilməsi üçün ötən 4 il ərzində Azərbaycan
Mikromaliyyə Assosiasiyası və Naxçıvan
Muxtar Respublikasının Ailə, Qadın və Uşaq

Problemləri üzrə Dövlət Komitəsi tərəfindən
4 layihə icra olunmuş, layihələr çərçivəsində
aztəminatlı və sağlamlıq imkanları məhdud
olan 192 qadına 156250 manat dəyərində
sərmayə kapitalı verilmiş, maliyyə dəstəyi
göstərilmişdir. Diqqətə çatdırılıb ki, ölkəmiz
müstəqillik qazandığı ötən müddət ərzində
muxtar respublika qadınlarının fəaliyyəti
dövlətimiz tərəfindən hər zaman yüksək qiy-
mətləndirilir, fəxri adlara, mükafatlara layiq
görülür, medal və nişanlarla təltif edilirlər.
Belə ki, 185 qadın Azərbaycan Respublika-
sının, 188 qadın Naxçıvan Muxtar Respub-
likasının fəxri adlarına layiq görülmüş, 171
qadın isə orden, medal və nişanlarla təltif
olunmuşdur.
    Tədbirdə çıxış edən Naxçıvan Muxtar
Respublikasının İnsan Hüquqları üzrə Mü-
vəkkili (Ombudsman) Günay Rzayeva qeyd
edib ki, insan hüquqlarının qorunması, xüsusilə
bu hüquqlar çərçivəsində qadın hərəkatının
inkişafı və azadlıqların təmin olunması isti-
qamətində qanunvericilik bazası genişləndi-
rilir, cəmiyyətin müxtəlif sferalarında qa-

dınların rolunun artırılması yolunda işlər gö-
rülür, gender bərabərliyi mövzusunda mü-

zakirələr aparılır. Azərbaycan Res-
publikası Konstitusiyanın 25-ci mad-
dəsi qadının kişi ilə hüquq bərabərliyini
təsbit etməklə milli hüquq sistemində
qadının hüquqi statusunun əsaslarını
prinsipial şəkildə müəyyən edir. 
Vurğulanıb ki, ölkəmizin hər yerində

olduğu kimi, Naxçıvan Muxtar Res-
publikasında da cəmiyyətin ictimai-
siyasi həyatında qadınların rolu bu
gün getdikcə artır. Muxtar respubli-

kamızda qadınlar, xüsusən də aztəminatlı,
sağlamlıq imkanları məhdud qadınlar üçün
maliyyə savadlılığının artırılması, ailə büd-
cəsinin idarə olunması ilə bağlı təlimlərin
keçirilməsi onların idarəetmə vərdişlərinin
yüksəldilməsinə, gəlir mənbələri qismən
məhdud olan qadınların sahibkarlıq fəaliy-
yətinə təşviq edilməsinə yönəlib.
    Konfransda Naxçıvan Muxtar Respublikası
Ali Məclisinin deputatı Yeganə Məmmədova,
Naxçıvan Muxtar Respublikası Televiziya və
Radio Şurasının üzvü Sara Əzimova çıxış
edərək muxtar respublikada qadın siyasəti ilə
bağlı görülən işlərdən, qazanılan uğurlardan
danışıblar. Konfransda muxtar respublikada
qadınların ictimai-siyasi fəallığa cəlb olunması,
ailə-nikah məsələləri ilə bağlı problemlərə
toxunulub, gender siyasətinin uğurla reallaşması
ilə bağlı təkliflər səsləndirilib. Mövcud prob-
lemlərin və səsləndirilən təkliflərin nəzərə
alınacağı bildirilib. Sonra Azərbaycan Qa-
dınlarının VI Qurultayına nümayəndələr seçilib,
konfransın yekun qərar layihəsi qəbul olunub. 

- Aidə İBRAHİMOVA

Naxçıvan Muxtar Respublikası qadınlarının konfransı keçirilib

 Sentyabrın 28-də Azərbaycan
Həmkarlar İttifaqları Konfede-
rasiyasının VI Məclisi keçirilib.
Öncə Məclis iştirakçıları Vətən
uğrunda canından keçən şə-
hidlərimizin əziz xatirəsini bir
dəqiqəlik sükutla yad ediblər.

    Məclisin gündəliyinə Azərbaycan
Respublikasının Layiqli Əmək üzrə
Ölkə Proqramı və həmkarlar itti-
faqlarının rolu, həmçinin təşkilati
və cari məsələlər daxil edilib.
    Gündəliyə çıxarılan məsələlərin
geniş müzakirəsi aparılıb, qərarlar
qəbul olunub.
    Müvafiq qərarla Naxçıvan Mux-

tar Respublikası Həmkarlar İt-
tifaqları Şurasının sədri Qəzən-
fər Abdullayev və Elektroener-
getika və Elektrotexnika Səna-
yesi İşçiləri Həmkarlar İttifaqı
Respublika Komitəsinin sədri
Musa Mirzəyev Azərbaycan
Həmkarlar İttifaqları Konfede-
rasiyası sədrinin müavinləri se-
çiliblər.
    Məclisdə  Azərbaycan Həmkar-
lar İttifaqları Konfederasiyasının
sədri, Milli Məclisin deputatı Səttar

Möhbalıyevin “Azərbaycan Res-
publikasının Layiqli Əmək üzrə
Ölkə Proqramı və həmkarlar itti-
faqlarının rolu” mövzusunda mə-

ruzəsi dinlənilib.
Məclisdə Azərbaycan Neft

və Qaz Sənayesi İşçiləri Həmkar -
lar İttifaqı Respublika Komitə-
sinin sədri Cahangir Əliyev,
Təhsil İşçiləri Azad Həmkarlar
İttifaqı Respublika Komitəsinin
Salyan rayon komitəsinin sədri
Yaqut Ələsgərova, Dövlət İda-

rələri və İctimai  Xidmət İşçiləri
Həmkarlar İttifaqı Respublika Ko-
mitəsinin sədr müavini Əbülfəz
Mehdiyev və digərləri mövzu üzrə

çıxışlar ediblər.
    Sonda  Azərbaycan Həmkarlar
İttifaqları Konfederasiyasının sədri
həmkarlar ittifaqlarına ünvanlanan
bütün müraciətlərin dərindən araş-
dırılması, qaldırılan bütün prob-
lemlərin qanunvericiliyə uyğun ola-
raq vaxtında həll edilməsi ilə bağlı
bir sıra göstərişlər verib.
    Şəhid ailələrinin və valideynlə-
rinin, qazilərin, veteranların müra-
ciətlərinə həssaslıqla yanaşmağı
diqqətə çatdıran Konfederasiya sədri
bunun hamımızın müqəddəs borcu
olduğunu vurğulayıb.

Xəbərlər şöbəsi

Naxçıvan Muxtar Respublikası Həmkarlar İttifaqları Şurasının sədri 
Azərbaycan Həmkarlar İttifaqları Konfederasiyası sədrinin müavini seçilib

*                                  *                                 *

*                                  *                                 *

*                                  *                                 *



    Azərbaycan Respublikası Dövlət
Gömrük Komitəsinin Tibbi Xidmət
İdarəsinin nəzdində yaradılmış Mər-
kəzi Gömrük Hospitalında Elmi-
Tədqiqat və Tədris Mərkəzinin di-
rektoru, Milli Məclisin deputatı,
Yeni Azərbaycan Partiyası İdarə
Heyətinin üzvü Rəşad Mahmudov,
Türkiyənin Ege Universiteti ürək-

damar cərrahiyyəsi uzmanı, pro-
fessor Suat Buket, Ürək-damar
cərrahiyyəsi kafedrasının pro-
fessoru Çağatay Engin Naxçıvan
Dövlət Universitetində olublar.

İkitərəfli görüşdə universi-
tetin rektoru Elbrus İsayev qonaqları
salamlayıb, onları ali təhsil ocağında
görməkdən məmnunluq duyduğunu
dilə gətirib. 
     Rektor diqqətə çatdırıb ki, Tibb
fakültəsinin məzunları istər ölkə da-
xilində, istərsə də xaricdə uğurla fəa-
liyyət göstərməkdədirlər. Məzunlardan
bir çoxu hazırda Almaniya, İspaniya,

Hollandiya, ABŞ, Nigeriya, Türkiyə,
İran, Kipr, Gürcüstan və digər xarici
ölkələrdə çalışır və ya təhsillərini da-
vam etdirirlər. Qeyd olunub ki, Tibb
fakültəsinin Türkiyənin bir sıra uni-
versitetləri ilə uzun illərdir, sıx əlaqələri
mövcuddur. Bildirilib ki, hər il Tibb
fakültəsinin yuxarı kurs tələbələri
yay istehsalat təcrübələrinin böyük
bir hissəsini Türkiyənin Trabzon, Ər-
zincan, Ərzurum, Kayseri, Qars və
digər şəhərlərində yerləşən universi-
tetlərin klinikalarında keçirlər.
    Mərkəzi Gömrük Hospitalının
Elmi-Tədqiqat və Tədris Mərkəzinin

direktoru  Rəşad Mahmudov uni-
versitetdə olmaqdan məmnunluq
hissini ifadə edib. Həkim 14 ildən
artıqdır ki, əhaliyə yüksəkixtisaslı
və peşəkar tibbi xidmət göstərən
mərkəz haqqında məlumat verib.
Qeyd olunub ki, bu gün xəstəxanada
tətbiq olunan yüksək tibbi texnolo-
giyalar insan həyatını xilas etməyə
və sağlamlığını qorumağa tam şə-
kildə imkan verir. Həmçinin diqqətə
çatdırılıb ki, hospital müasir tibbi
avadanlıqları ilə təmin olunub. 
     Türkiyənin Ege Universitetinin
ürək-damar cərrahiyyəsi uzmanı, pro-

fessor Suat Buket, Ürək-damar cər-
rahiyyəsi kafedrasının professoru Ça-
ğatay Engin çıxış edərək bildiriblər
ki, İzmirdəki Ege Universiteti Tibb
fakültəsi hərtərəfli tibb təhsili verən
əhəmiyyətli bir qurumdur. Güclü
akademik heyəti və müasir tibbi təd-
qiqat mərkəzləri ilə tələbələrə geniş
ixtisas seçimləri təklif edir. Eyni za-
manda Ege Universiteti Xəstəxanası
tələbələrə praktiki təhsil imkanları
təmin edən sağlamlıq müəssisəsidir.
    Sonra Tibb fakültəsində həkimlər
tələbələr üçün ustad dərsi keçiblər.

Naxçıvan Dövlət Universitetinin 
Televiziya, mətbuat və ictimaiyyətlə

əlaqələr bölməsi

429 sentyabr 2023-cü il “Şərq qapısı” qəzeti

    Naxçıvanda Azərbaycan Respublikası Dövlət Gömrük
Komitəsi Tibbi Xidmət İdarəsinin Elmi-Təcrübi və Tədris
Mərkəzinin, Mərkəzi Gömrük Hospitalının birgə təşkilatçılığı,
Azərbaycan Respublikası Dövlət Gömrük Komitəsi Naxçıvan
Baş Gömrük  İdarəsinin, Naxçıvan  Muxtar Respublikası
Səhiyyə Nazirliyinin dəstəyi ilə Ümummilli Lider Heydər
Əliyevin anadan olmasının 100 illiyinə həsr edilmiş “Kar-
diologiya və kardiovaskulyar cərrahiyyədə yeniliklər” möv-
zusunda beynəlxalq elmi konfrans keçirilib.
    Tədbir iştirakçıları əvvəlcə Ümummilli Lider Heydər
Əliyevin Naxçıvan şəhərinin mərkəzində ucaldılan abidəsini
ziyarət edib, abidə önünə tər güllər düzüblər. Heydər Əliyev
Muzeyini ziyarət edən qonaqlara görkəmli dövlət xadiminin
zəngin və çoxşaxəli həyat yolu və fəaliyyəti haqqında geniş
məlumat verilib.  
    Tədbirin açılış mərasimində əvvəlcə Azərbaycan Res-
publikasının Dövlət Himni səsləndirilib, Ümummilli Lider
Heydər Əliyevin əziz xatirəsi bir dəqiqəlik sükutla yad edilib. 
    Azərbaycan Respublikası Dövlət Gömrük Komitəsinin
sədri Şahin Bağırov açılış nitqi ilə çıxış edərək qonaqları
salamlayıb, konfransın işinə uğurlar arzulayıb. Qeyd edib
ki, Ümummilli Lider Heydər Əliyev  fəaliyyətinin bütün

dövrlərində səhiyyə sahəsinin inkişafına xüsusi diqqət və
qayğı göstərib. Azərbaycan Respublikası Dövlət Gömrük
Komitəsi Tibbi Xidmət İdarəsi yarandığı gündən həm gömrük
əməkdaşlarının, həm də digər vətəndaşlarımızın sağlamlığı
qayğısına qalır. Mərkəzi Gömrük Hospitalı da, eyni zamanda
əhalimizə yüksəkixtisaslı və peşəkar tibbi xidmət göstərir.
Müasir tibbi avadanlıqlarla təmin olunan Hospital özündə
sahələrinin yüksək səviyyəli peşəkarları olan tanınmış mü-
təxəssisləri birləşdirir. Mütəmadi olaraq həyata keçirilən
davamlı tibbi tədbirlər, elmi-praktiki konfranslar mütəxəs-
sislərarası təcrübə, fikir mübadiləsinin təmin edilməsində
mühüm rol oynayır. Bugünkü tədbir də gələcəkdə qarşılıq
təcrübə mübadiləsi baxımından çox faydalıdır. 
    Azərbaycan Respublikası Dövlət Gömrük Komitəsi Tibbi
Xidmət İdarəsinin rəisi Ceyhun Məmmədov, Azərbaycan
Respublikası Milli Məclisinin Əmək və sosial siyasət komitəsinin
sədri Musa Quliyev, Azərbaycan Respublikası Milli Məclisinin
Ailə, qadın və uşaq problemləri komitəsinin sədri Hicran Hü-
seynova, Naxçıvan Tibb Müəssisələrinin İdarəetmə Birliyinin
Müşahidə Şurasının sədri Ləman İbrahimova, Naxçıvan
Muxtar Respublikası Ali Məclisinin Sosial siyasət komitəsinin
sədri Yeganə Məmmədova, Naxçıvan Dövlət Universitetinin
rektoru Elbrus İsayev, Azərbaycan Respublikası Səhiyyə
Nazir liyinin C.Abdullayev adına Elmi-Tədqiqat Kardiologiya
İnstitutunun direktoru Gülnaz Dadaşova, Azərbaycan Res-
publikası Dövlət Gömrük Komitəsi Tibbi Xidmət İdarəsinin
Elmi-Təcrübi və Tədris Mərkəzinin rəisi, Milli Məclisin
Səhiyyə komitəsinin sədr müavini Rəşad Mahmudov çıxış
ediblər. Çıxışlarda Ulu Öndər Heydər Əliyevin səhiyyə, tibbi
kadrların yetişdirilməsi sahəsindəki xidmətləri vurğulanıb,
böyük dövlət xadiminin ömür-gün yoldaşı, görkəmli oftal-
moloq-alim, akademik Zərifə xanım Əliyevanın Azərbaycanda
oftalmologiya elminin inkişafında müstəsna xidmətləri
xatırlanıb. Kardiologiya sahəsinə həsr olunan beynəlxalq elmi
konfransın Ümummilli Liderin doğulduğu Naxçıvan torpağında
keçirilməsinin, konfransın radioloq, ürək-damar cərrahı,
kardioloq, nefroloq, fizioterapevt, ümumi cərrah, onkoloq ixti-
sasına malik həkimlər və rezidentlər üçün əhəmiyyəti vurğulanıb. 
    Tədbirin gedişində “Heydər Əliyev və Azərbaycan sə-

hiyyəsi” haqqında videomaterial izlənilib. 
    Tədbir panel müzakirələri ilə davam edib. Müzakirələrdə
“Ürək çatışmazlığında müasir çağırışlar”, “Ürək xəstəliklərində
çətin vəziyyətlər”, “Kardiologiya və kardiocərrahiyyədə ye-
niliklər”  mövzularında tanınmış həkim, cərrah və profes-
sorların çıxışları dinlənilib və auditoriyanı maraqlandıran
suallar cavablandırılıb. 
    Konfrans iştirakçılarından aldığımız müsahibələri oxuculara
təqdim edirik:
     Ceyhun Məmmədov – Azərbaycan Respublikası Dövlət

Gömrük Komitəsi Tibbi Xidmət İdarəsinin
rəisi: – Naxçıvanda bizim çox möhtəşəm
bir tədbirimiz keçdi.  Ümummilli Lider
Heydər Əliyevin 100 illiyinə həsr olunmuş
beynəlxalq elmi konfrans Azərbaycan
Respublikası Dövlət Gömrük Komitəsi
Tibbi Xidmət İdarəsinin Elmi-Təcrübi və
Tədris Mərkəzi, Mərkəzi Gömrük Hos-
pitalının birgə fəaliyyətidir. Sevinirəm ki,

bu gün Mərkəzi Gömrük Hospitalında olan zəngin təcrübəni
naxçıvanlı həmkarlarımızla bölüşdük. Düşünürəm ki, bu tədbir
onlar üçün çox faydalı olacaq.  Bilirsiniz ki,  Mərkəzi Gömrük
Hospitalı ölkədə aparıcı  klinik, elmi və maarifləndirici mər-
kəzlərdən biridir. İl ərzində bizim bir sıra tədbir və konfranslarımız
olur. Həqiqətən, bizim üçün önəmlidir ki, bu gün Ulu Öndərin
adı ilə bağlı belə bir tədbiri onun Vətənində gözəl, qədim
Naxçıvan torpağında keçirdik. Bu bizə xüsusi qürur verir. Gə-
ləcəkdə bu tədbirləri davam etdirməyi, burada sosial aksiyaların
keçirilməsini də nəzərdə tuturuq.
    Rəşad Mahmudov – Azərbaycan Respublikası Dövlət
Gömrük Komitəsi Tibbi Xidmət İdarəsinin Elmi-Təcrübi və
Tədris Mərkəzinin rəisi, Milli Məclisin
Səhiyyə komitəsinin sədr müavini: – Bu
gün konfransda iştirak edən xarici və
yerli mütəxəssislərlə yanaşı, həm də işti-
rakçıların  konfransa olan həssasiyyəti,
Naxçıvan tibbinin son illərdəki inkişaf
tendensiyasının canlı şahidi olmağımız
bizi daha çox sevindirir və qürurlandırır.
Çünki Ulu Öndər tərəfindən bizə miras buraxılmış bu dövlətin,
bu Vətənin bütün sahələrdə qazanmış olduğu uğurlar kimi,
səhiyyə sahəsinin də yeniliklərə ehtiyacı var. Əminəm ki, bu
gün bu toplantı vasitəsilə dünyada mövcud olan yeniliklərin
müzakirəsi ilə biz  xəstələrimizə daha çox faydalı olan
nəticələr əldə edəcəyik. Həm də bugünkü konfrans 29
sentyabr – Dünya Ürək Gününə həsr olunan bir konfransdır
və bu ərəfədə olduğuna görə bütün həkimlərin dünyaya mesajı
təkdir,  bu da ondan ibarətdir ki, ürəyimizi qoruyaq, çünki
onun içində sevdiklərimiz vardır. Naxçıvanda səhiyyə sahəsində
əldə edilmiş uğurlar, burada açıq ürək əməliyyatlarının tətbiq
olunması, angioqrafiya və angioplastika müdaxilələrinin artıq
Naxçıvanda da tətbiq olunması, bununla yanaşı, Naxçıvanda
bir çox innovativ tədbirlərin həyata keçirilməsi bu zəmində
daha tez-tez görüşməyə və beynəlxalq təcrübəni bölüşməyə
imkan yaradır. Bu gün burada əsas məqsədimiz yeni, ən çətin
vəziyyətlərdə görülən təcrübələri müzakirə etməklə dünyanın
ürək implantasiyası və süni ürək implantasiyası etmiş 3 mər-
kəzdən biri olan mərkəzin professorlarının iştirakı ilə minimal
invaziv ürək cərrahiyyəsi ilə birlikdə robotik ürək cərrahiy-
yəsinin, ürək qapaqlarının dəyişdirilməsi sahəsində dünyanın
ən son illərdə qazanmış olduğu yenilikləri yerli həkimlərimizlə
birlikdə müzakirə etmək, onun çətinlikləri və gələcək pers-
pektivləri haqqında real fikirlərimizi paylaşmaqdır. Naxçıvanda
bu gün cənab Prezident tərəfindən qoyulmuş hədəflər içərisində
xüsusilə elmin, təhsilin, tibbin inkişafı ilə birlikdə yeni
innovativ mərkəzlərin inşası, həm də yenilikləri yarada biləcək
gücə sahib yeni nəsillər yetişdirmək məqsədi  var. Əminlikə
deyə bilərəm ki, bu gün müzakirəsi aparılmış məsələlərə çox
qısa müddət içində nail olacağıq. 
     Musa Quliyev – Azərbaycan Respublikası Milli Məclisinin

Əmək və sosial siyasət komitəsinin sədri:
– Gözəl diyarımız olan Naxçıvanda çox
mühüm bir konfrans keçirildi. Kardiologiya
və kardiocərrahiyyənin problemləri, pers-
pektivləri və bu sahədə Azərbaycan sə-
hiyyəsinin əldə etdiyi uğurlar müzakirə
olundu. Konfransı önəmli edən həm də
onun Ümummilli Lider Heydər Əliyevin
100 illiyinə həsr olunmasıdır. Ulu Öndərin

Azərbaycanın səhiyyəsinə, tibb elminə olduqca böyük dəyər
verməsi və onun inkişafı üçün böyük xidmətlər göstərməsi

Azərbaycanda hər kəsə məlumdur. İstər sovet Azərbaycanına
rəhbərlik etdiyi dövrdə, istərsə SSRİ rəhbərliyində təmsil
olunduğu dövrdə, itərsə də müstəqil Azərbaycana rəhbərlik
etdiyi dövrdə Ümummilli Lider səhiyyə, əhalinin sağlamlığının
qorunması, əhalinin sosial müdafiəsinin təmin olunması, tibbi
xidmətlərə əlçatanlığın yüksəlməsi, Azərbaycan səhiyyəsinin
potensialının artırılması, səhiyyə və tibb sahəsində kadrların
inkişaf etdirilməsində böyük xidmətlər göstərmişdir. Qanunlar
qəbul etmiş, Azərbaycan səhiyyəsinin dünya miqyasına çıxması
üçün Ulu Öndərin böyük xidmətləri olmuşdur. Görkəmli
dövlət xadiminin başladığı bu yol Prezident cənab İlham
Əliyev tərəfindən uğurla davam etdirilmiş, bütövlükdə, Azər-
baycanın inkişafı, qüdrətlənməsi, eyni zamanda Azərbaycanın
tibb elminin inkişafı, səhiyyənin inkişafında, Azərbaycan və-
təndaşlarının sağlamlığının qorunmasında ölkə başçısının
böyük xidmətləri olmuşdur. Məhz bu xidmətlər nəticəsində
ölkəmizdə yeni səhiyyə müəssisələri yaradılmış və yaxud
səhiyyə müəssisələri əsaslı təmir olunmuş, ən müasir avadan-
lıqlarla təchiz edilmişdir. Səhiyyəmizdə çox bacarıqlı tibbi
kadrlar formalaşmışdır ki, onların bir çoxu qardaş Türkiyə, Al-
maniya, Amerika və digər ölkələrdə təhsil almış, orada uzmanlıq
və doktorluq dərəcələrinə yüksəlmiş və bu gün xalqımıza
xidmət edirlər. Dünyada səhiyyənin çox mühüm hissəsi olan
kardiologiya sahəsində də mütəxəssislərin yetişməsində Azər-
baycanın böyük uğurları vardır. Bu gün bu uğurların şahidiyik.
Naxçıvan səhiyyəsinin uğurları bizi sevindirir və Naxçıvan
Dövlət Universitetinin Tibb fakültəsinin çox böyük potensialı,
böyük gələcəyi vardır. Bu konfrans həm də Naxçıvan Dövlət
Universitetinin Tibb fakültəsinin tələbələri üçün çox böyük bir
dərsdir, təcrübə mübadiləsidir,  gələcəklərini müəyyən etmək
üçün bir şansdır. Bu işlərin davamlı olması üçün müxtəlif
sahələrin inkişafı ilə əlaqədar elmi-praktiki konfransların Nax-
çıvanda keçirilməsi gələcəkdə də əlamətdar hadisə ola bilər. 
     İlqar Tahiroğlu – Mərkəzi Gömrük Hospitalının Kardio-
logiya şöbəsinin rəisi, uzman invaziv kardioloq: – Kardio-
cərrahiyyədə olan yeni, müasir əməliy-
yatlardan biri tavi əməliyyatıdır. Bu əmə-
liyyat zamanı döş qəfəsi yarılmadan ayaq
damarından girilərək qapalı üsulla ürək
qapağı dəyişdirilir. Bunu Azərbaycanda
edən ən böyük qurumlardan biri də Mər-
kəzi Gömrük Hospitalıdır. Əməliyyatın
üstünlüklərindən biri heç bir şəkildə
xəstəyə narkoz verilməməsi, heç bir kəsik
aparılmaması və ayaq damarından girilib, klapan dəyişdirildikdən
24-48 saat sonra xəstənin evə yola salına bilməsidir. Əməliyyatın
qiyməti öncələr çox baha  idi, indi isə Nazirlər Kabinetinin bir
ay əvvəl imzaladığı qərara əsasən istənilən şəxs tibbi siğorta
ilə hər hansı ödəniş etmədən bu əməliyyatı etdirə bilər.
     Çağatay Engin –  Ege Universitetinin Tibb fakültəsinin

Kardiovaskulyar cərrahiyyə şöbəsinin
ürək-damar cərrahı, professor: – İlk də-
fədir, Naxçıvanda oluram. Naxçıvan Dövlət
Universitetini də ziyarət etdik, olduqca
gözəl və mükəmməl Tibb fakültəsi yara-
dılıb. Universitetin Tibb fakültəsini gəzmək
imkanı əldə etdim, rektorla və tələbələrlə
birlikdə toplantı da keçirdik, söhbət etdik.
İçlərində Türkiyədən olan tələbələr də

var idi. Eyni şəkildə mənim çalışdığım İzmir Ege Universitetində
də azərbaycanlı tələbələr var. Çalışdığım klinikanın həkim kö-
məkçilərinin üçdə biri Azərbaycan vətəndaşıdır. Buranın təhsil
səviyyəsini çox bəyəndim, daha da irəliləyəcəyini düşünürəm.
Buranın Türkiyə ilə olan işbirliyinin çox böyük üstünlüyü var.
Bizim də bəzi sahələrdə sizlərdən öyrənəcəyimiz çox şey var,
tibb mövzusunda birlikdə işləməyə ehtiyacımız var. Konfransda
öz sahəsində uzman, peşəkar olan həkimlərin təqdimatını
izlədik. Burada bir çox həkimlərlə təcrübə mübadiləsi aparmaq
imkanı da əldə etdik. Tədbirin təşkilatçılarına təşəkkür edirəm.

- Güntac ŞAHMƏMMƏDLİ 
- Ceyhun MƏMMƏDOV

Ümummilli Lider Heydər Əliyevin tibb sahəsinin
inkişafında böyük xidmətləri vardır

Ölkənin və Türkiyənin tanınmış kardiocərrahları Naxçıvan Dövlət Universitetində olub

    Azərbaycan Respublikası Prezi-
dentinin 19 sentyabr 2022-ci il tarixli
Sərəncamına əsasən 29 sentyabr
Azərbaycan Respublikasında “Tu-
rizm işçiləri günü” peşə bayramı
kimi qeyd olunur. 
    Azərbaycanın əlverişli coğrafi
mövqeyi, rəngarəng iqlim tipləri,
flora və faunasının müxtəlifliyi və
zənginliyi, dəniz sahilində yerləşməsi,
mədəni-tarixi irsi, ləziz mətbəxi,
yüksək qonaqpərvərlik ənənələri tu-
rizmin inkişafı üçün böyük perspek-
tivlər açır. Ümummilli Liderimiz
ölkə mizə hər iki rəhbərliyi dövründə
bu sahənin inkişafını diqqətdə sax-
lamışdır. Ötən əsrin 70-ci illərində
Azərbaycanda turizm təşkilatları və
ekskursiya bazalarının geniş şəbəkəsi
yaradılmış, müasir mehmanxanalar,
ictimai əyləncə obyektləri inşa olun-
muşdur. Müstəqillik illərində də Ulu
Öndər bu sahənin inkişafını diqqətdə
saxlamış, dövlət turizm siyasətinin
tənzimlənməsi sahəsində mühüm
hüquqi baza yaradılmışdır.
    “Turizm sektorunun inkişafı
prioritetlər sırasındadır”, – deyən
ölkə Prezidenti cənab İlham Əliyev
tərəfindən Ümummilli Liderimizin
siyasi xətti uğurla davam etdirilir,
turizmin inkişafı vacib istiqamət-
lərdən biri kimi daim diqqətdə sax-
lanılır. Son illər ölkəmizin turizm
potensialının beynəlxalq aləmdə ta-
nıdılması, habelə turizmin müxtəlif
növlərinin inkişaf etdirilməsi sahə-
sində məqsədyönlü tədbirlər həyata
keçirilir. Ölkə başçısının imzaladığı
sərəncamlar, qəbul edilən Dövlət
proqramlarının uğurlu icrası
Azərbaycanı dünyada turizm
ölkəsinə çevirmişdir. Artıq Azər-
baycanın bütün bölgələrində
yeni turizm obyektləri, yay-qış
turizm kompleksləri, mehman-
xanalar inşa olunmuş, mədəni-
tarixi qoruqlar yaradılmışdır.
2011-ci ilin “Turizm ili” elan
edilməsi isə Azərbaycanda bu
sahənin inkişafına göstərilən
diqqətin daha bir ifadəsi olmuşdur. 
    Azərbaycan Respublikasında tu-
rizmin dayanıqlı inkişafını təmin
etmək məqsədilə turizm sahəsində
dövlət idarəetməsinin əsaslarını, tu-
rizm sənayesinin tənzimlənmə me-
xanizmlərini, turizm ehtiyatlarından
səmərəli istifadə qaydalarını və tu-
rizm sahəsinin maliyyələşdirilmə
mənbələrini müəyyən edən “Turizm
haqqında” Azərbaycan Respublika-
sının Qanununun tətbiqi barədə ölkə
Prezidenti tərəfindən 2022-ci il 18
fevral tarixdə Fərman imzalanıb.
Turizm sahəsində normativ-hüquqi
bazanın və dövlət tənzimlənməsi
mexanizmlərinin təkmilləşdirilməsi,
turizm və rekreasiya zonalarında
müvafiq infrastrukturun yaradılması,
ölkənin turizm potensialından istifadə
imkanlarının genişləndirilməsi, ölkə -
nin bütün regionlarında turizm fəa-
liyyətinin stimullaşdırılması, turizmin
müxtəlif növlərinin inkişaf etdiril-
məsi, yeni turizm marşrutlarının ya-
radılması, turizm xidmətlərinin key-
fiyyətinin artırılması və bu kimi ye-
niliklərin Azərbaycan turizm baza-
rında tətbiqi bu sahənin inkişafı is-
tiqamətində atılmış uğurlu addım-
lardır. Mehmanxanaların və digər
turizm xidməti müəssisələri şəbə-
kəsinin genişləndirilməsi, turizm sa-
həsi üçün kadr hazırlığı və ixtisa-
sartırma sisteminin təkmilləşdiril-
məsi, xarici dövlətlərdə məqsədli
təhsil üzrə layihələrin həyata ke -
çirilməsi, Azərbaycanın milli tarixi,
mədəni və mənəvi irsinin, milli adət-
ənənələrin dünyada təbliği, ayrı-ayrı
regionların və şəhərlərin tarixini əks
etdirən materialların nəşr etdirilməsi
və yayılması, müasir informasiya
və kommunikasiya texnologiyala-
rının tətbiq edilməsi turizmi inkişaf
edən bir sahəyə çevirmişdir.
    Azərbaycan Respublikası regi-
onlarının, o cümlədən Naxçıvan
Muxtar Respublikasının inkişafı ölkə -
də uğurla həyata keçirilən davamlı
sosial-iqtisadi inkişaf strategiyasının
mühüm tərkib hissəsidir. Bu strate-

giyanın həyata keçirilməsində, o
cümlədən bölgələrin inkişafının yeni
keyfiyyət mərhələsinə yüksəlməsində
regionların sosial-iqtisadi inkişafı
ilə bağlı qəbul edilmiş Dövlət proq-
ramları xüsusi əhəmiyyət kəsb edir.
Azərbaycan Respublikasının Prezi-
denti cənab İlham Əliyevin 2023-cü
il 5 iyun tarixli Sərəncamı ilə təsdiq
olunmuş “Naxçıvan Muxtar Res-
publikasının sosial-iqtisadi inkişafına
dair 2023-2027-ci illər üçün Dövlət
Proqramı”nda bütün sahələrin inki-
şafı ilə yanaşı, turizmin inkişafı da
prioritet sahələrdən biri kimi qeyd
olunmuşdur. Muxtar respublikanın
duz yataqları, mineral suları, tarixi
və dini abidələrindən, ekoturizm
üçün təbii əlverişli şəraitindən ya-
rarlanmaqla, regionun rəqabətqabi-
liyyətli turizm məkanına çevrilməsi
məqsədilə bu sahənin inkişafına yö-
nəlmiş tədbirlərin görülməsi nəzərdə
tutulur. Sağlamlıq turizminin im-
kanlarının genişləndirilməsi, qış və
kənd turizminin, ekoturizmin inkişaf

etdirilməsi, turizm infrastruktu-
runun yaxşılaşdırılması istiqa-
mətində tədbirlər həyata keçiril-
məsi də Dövlət Proqramında
qeyd olunan əsas tədbirlərdəndir.
Naxçıvan Muxtar Respublikası-
nın turizm cəlbediciliyinin artı-
rılması və tarixi memarlıq abi-
dələrinin beynəlxalq səviyyədə
qorunması məqsədilə həmin abidə-
lərin UNESCO-nun maddi-mədəni
irs nümunələri üzrə əsas siyahısına
salınması üçün işlərin aparılması,
eyni zamanda regionun turizm po-
tensialının gücləndirilməsinə əhəmiy-
yətli təsir göstərəcək turizm və rek-
reasiya zonalarının yaradılması, turizm
potensialının təbliği ilə bağlı layihələrin
həyata keçirilməsi və turizm atlasının
hazırlanması istiqamətində tapşırıqlar
ön plana çəkilmişdir.
    Naxçıvan Muxtar Respublikası
bu gün turistlərin ən çox sevdiyi
məkanlardandır. Əlverişli coğrafi
mövqeyi, müxtəlif iqlim qurşaqlarının
mövcudluğu, zəngin mədəni irsi,
təbii müalicə mərkəzləri, mineral
suları, özünəməxsus mətbəxi, yüksək
qonaqpərvərlik ənənələri və müasir
tərəqqisi muxtar respublikada turiz-
min inkişafını şərtləndirən başlıca
amillərdir. 200-dən çox mineral bu-
lağı, nadir fauna və florası olan mux-
tar respublikamızın zəngin təbiəti
və onun qorunması sahəsində həyata
keçirilən tədbirlər turizmin bir çox
növünün inkişafına şərait yaratmışdır.
Akademik Həsən Əliyev adına Zən-
gəzur Milli Parkı, Arazboyu, Ordubad
və Arpaçay Dövlət Təbiət yasaqlıqları
hesabına xüsusi mühafizə olunan tə-
biət əraziləri muxtar respublika əra-
zisinin 28 faizini təşkil edir.
     Son illər qədim diyarın tarixi-mə-
dəni irsinin tanıdılması, müalicə mər-
kəzlərinin yenidən qurulması, həyata
keçirilən abadlıq-quruculuq işləri tu-
rizmin inkişafına təkan vermiş, muxtar
respublikaya gələn turistlərin sayı
ilbəil artmışdır. Bu gün diyarımızın
ən ucqar dağ kəndlərinə belə rahat
asfalt yollar salınmış, su xətləri çə-

kilmiş, müasir infrastruktur obyektləri
tikilmiş, fasiləsiz təbii qaz, elektrik
enerjisi, rabitə xidməti və sürətli in-
ternet istifadəyə verilmişdir. Qədim
diyarın Biçənək, Kükü, Ağbulaq, Nur-
su, Keçili, Xanəgah, Dırnıs kimi əksər
yaşayış məntəqələrində kənd turiz-
minin inkişafı üçün geniş imkanlar
mövcuddur. Həmin kəndlərdə asudə
vaxtını səmərəli keçirmək istəyən tu-
ristlər həm də onlarla çeşiddə təmiz
ekoloji məhsullarla tanış olmaq imkanı
əldə edirlər. Muxtar respublikada Ağ-
bulaq Xizək Mərkəzinin fəaliyyət
göstərməsi ənənəvi turizm növlərinin
inkişaf etdirilməsi ilə yanaşı, yeni tu-
rizm istiqamətlərinin formalaşması
üçün də geniş imkanlar yaradır.

Naxçıvan ən qədim yaşayış məs-
kənlərindən biri olmaqla bərabər,
həm də tarixin, demək olar ki, bütün
dövrlərinə aid izləri özündə saxlayan

zəngin diyardır. Zəngin mə-
dəni-tarixi irsə və əlverişli
şəraitə malik olan Naxçıvan
Muxtar Respublikasının ta-
rix-mədəniyyət abidələri ilə
zənginliyi turistləri bu qədim
diyara cəlb edən əsas amil-
lərdəndir. 

Naxçıvan Muxtar Res-

publikasında idman turizminin inkişafı
da diqqətdə saxlanılır. Belə ki, cari
ilin mart ayında bir neçə idman klu-
bunun alpinistlərinin Kiçik Qafqazın
ən hündür nöqtəsi olan Qapıcıq zir-
vəsinə kəşfiyyat xarakterli yürüyüşü,
Xocalı soyqırımında həyatını itirmiş
və Türkiyədə baş vermiş zəlzələ nə-
ticəsində dünyasını dəyişmiş insan-
ların xatirəsini anmaq məqsədilə Tür-
kiyə Respublikasında fəaliyyət gös-
tərən Araz Təbiət və Azərbaycan
Mədəniyyət Dərnəyi üzvlərinin Ha-
çadağ zirvəsinə, cari ilin may ayında
“İğdır-Azərbaycan Dil, Tarix və Mə-
dəniyyət Birliyini Yaşatma və Dəs-
təkləmə” Dərnəyi, Türkiyə Dağçılıq
Federasiyası Qars Təmsilçiliyi və
“Zirvə” Dağçılıq və Təbiət İdman
Klubunun birgə təşkilatçılığı, Nax-
çıvan Muxtar Respublikasının Turizm
Departamentinin dəstəyi və iştirakı
ilə təcrübəli alpinistlərin Haçadağa
“Xocalı soyqırımını anmanın 7-ci
dırmanışı” adlı yürüşü, Bakı şəhərində
fəaliyyət göstərən “Qartal” Dağçılıq
Klubunun bir qrup alpinistinin isə
28 May – Müstəqillik Günü müna-
sibətilə Qapıcıq zirvəsinə dırmanışı
təşkil olunmuşdur.
    Qədim diyarda müalicə turizminin
inkişafı üçün də geniş imkanlar var.
Dünyanın bənzərsiz təbii şəfa mən-
bəyi olan Duzdağ Fizioterapiya Mər-
kəzində tənəffüs yolları xəstəliklə-
rindən əziyyət çəkən xəstələr üçün
müasir şərait mövcuddur. “Darıdağ”
Arsenli Su Müalicəxanası da müalicə
turizmi sahəsində böyük imkanlara
malikdir. Hazırda tikintisi davam
edən “Darıdağ” Arsenli Su Müalicə
və İstirahət Kompleksi, həmçinin
ərazidə “Darıdağ” Termal Hotelin

inşası bu şəfalı suyun müalicəvi xü-
susiyyətlərindən səmərəli şəkildə is-
tifadəyə şərait yaradacaqdır. 
    Naxçıvan Muxtar Respublika-
sında dini turizmin inkişafı dini də-
yərlərimizin dünyaya tanıdılmasında
vasitə rolunu oynayır. Qədim inanc-
ları, möcüzəvi sirləri və əfsanələri
özündə yaşadan “Əshabi-Kəhf Zi-
yarətgahı” Dini-Mədəni Abidə Kom-
pleksi, həmçinin pirlər, imamzadələr,
qədim məscidlər dünyanın dörd bir

yanından gələn zəvvarların ziyarət-
gahına çevrilmişdir. Bütün bunlar
onu göstərir ki, Naxçıvanda dini tu-
rizmin inkişafı üçün də real imkanlar
mövcuddur.
    Naxçıvanın son illərdə beynəlxalq
tədbirlərə, idman yarışlarına ev sa-
hibliyi etməsi, Naxçıvan şəhərinin
2018-ci il üçün İslam Mədəniyyətinin
Paytaxtı elan olunması və ölkəmizin
Gənclər Paytaxtı seçilməsi, həmin
ilin sentyabrında Naxçıvan şəhərində
“Avropa günləri”nin  keçirilməsi və
Avropa İttifaqının Azərbaycanda nü-
mayəndəliyinin, Finlandiya, Dani-
marka, Yunanıstan, Macarıstan, Bol-
qarıstan və Belçika Krallığının ölkə -

mizdəki səfirlərinin, həm-
çinin Avropa ölkələrinin
Azərbaycanda akkreditlə
olunmuş nümayəndələrinin
bu tədbirdə iştirak etməsi,
turizm imkanlarımızı nü-
mayiş etdirmək baxımın-
dan mühüm əhəmiyyətə
malik olmuşdur. Görülən
işlərin nəticəsidir ki, Lon-
donda nəşr olunan “Wan-

derlust” jurnalında Naxçıvan Muxtar
Respublikası dünyanın ən yaxşı 50
turizm mərkəzindən biri kimi
qeyd edilmişdir. Naxçıvanın
mübarizliyinin, əyilməzliyinin
simvolu olan Əlincəqala Peru-
dakı Machu Picchu qala şəhəri
ilə müqayisə olunur. Bütün bun-
lar muxtar respublikamızın ge-
niş və zəngin turizm potensia-
lından xəbər verir.
     Bu gün muxtar respublikada
fəaliyyət göstərən mehmanxana və
mehmanxanatipli müəssisələrdən
5 ulduz kateqoriyasına malik “Təbriz”
və “Duzdağ” hotelləri, “Saat Mey-
danı” Turistik İstirahət Mərkəzi, Ağ-
bulaq İstirahət Mərkəzi və digər tu-
rizm obyektlərində yüksəkkeyfiyyətli
xidmətlər təklif olunur. Turizmin in-
kişafı yüksək səviyyədə qurulan in-
frastrukturla bağlı olduğu kimi, həm
də sabitliklə bağlıdır. Bu iki amilin
muxtar respublikada mövcudluğu,
qədim diyarın cinayətsiz region kimi
tanınması turistlərin bu bölgəyə gəl-
məsi üçün daha bir üstünlük yaradır.
    Turist məmnunluğunu səciyyə-
ləndirən xüsusiyyətlərdən biri də
nəqliyyat xidmətləridir. Muxtar res-
publikada müasir standartlara cavab
verən nəqliyyat infrastrukturu qu-
rulmuşdur. Muxtar respublikada
daim fəaliyyət göstərən avtobus
marşrutlarına nəzarət edilir, Uzunoba
gölündəki çimərliyə, Ağbulaq İsti-
rahət Mərkəzinə, Duzdağ Fiziote-
rapiya Mərkəzinə və digər turizm

potensiallı obyektlərə mövsümi marş-
rutların fəaliyyəti təmin edilir.
    Turizmin inkişafını stimullaşdıran
məsələlərdən biri də təbliğat və təş-
viqat işləridir. Turizm Departamen-
tinin tabeliyində fəaliyyət göstərən
Naxçıvan Turizm İnformasiya Mər-
kəzində muxtar respublikaya turist-
lərin cəlbi baxımından yaradılmış
infrastrukturun və geniş turizm po-
tensialının təbliği istiqamətində ar-
dıcıl işlər görülür, turistlərin sorğuları
cavablandırılır, internet resurslarından
istifadə etməklə muxtar respublikanın

turizm potensialı tanıdılır. Hazır-
lanmış reklam informasiya materi-
alları ölkə və beynəlxalq miqyaslı
turizm sərgilərində nümayiş olunur
və turistlərə təqdim edilir. 
     Zəngin təbiət və ekoloji tarazlığın
qorunması bu diyarda ekoturizmin
bir çox yarımnövünün inkişafına şərait
yaradır. Ötən ilin avqust ayında dağ
piyada marşrutlarının müəyyən edi-
lərək turizmin dəyər zəncirinə qazan-
dırılması, məhsulun aktiv turizm fəa-
liyyəti ilə məşğul olmaq istəyən tu-
ristlərə təklif edilməsi, ucqar kəndlərdə
yaşayan əhalinin turizmə cəlb olunması
və turizm fəaliyyətində birbaşa işti-
rakının təmin edilməsi, turizm gəlir-
lərindən yerli icmaların birbaşa fay-
dalanması, kənd evlərinin kirayə ve-
rilməsi, ailə təssərrüfatı məhsullarının
satışının həyata keçirilməsi məqsədilə
Şahbuz rayonunun Kükü, Gömür və
Keçili kəndlərində, Ağbulaq İstirahət
Mərkəzində, Gurbulaq, Ballıdüz şə-
lalələri və Qanlıgöl istiqamətində,
Culfa rayonunun Haçadağ ətrafında,
Ordubad rayonunun Parağaçay, Ağ-
dərə, Tivi, Bist, Nürgüt, Nəsirvaz,
Pəzməri, Unus kəndlərində, həmçinin
Göygöl, Gəmiqaya ərazilərində, Pəz-

məri və Çimənək şəlalələrində, Şərur
rayonunun Şahbulaq kəndi – Suludərə
ərazisində dağ cığırlarının müəyyən-
ləşdirilməsi və qiymətləndirilməsi is-
tiqamətində aparılmış işlər bu turizm
növünün muxtar respublikada inki-
şafının stimullaşdırılması məqsədilə
atılmış addımlardandır.
    Turizm sahəsində də kadr hazırlığı
mühüm məsələlərdəndir. Hazırda
Naxçıvan Dövlət və “Naxçıvan”
universitetlərində Turizm işinin təş-
kili ixtisası üzrə kadr hazırlığı aparılır,
Ordubad Texniki Peşə və Sürücülük
Məktəbində, eləcə də Naxçıvan Şə-
hər Peşə Liseyində Turizm agenti
ixtisası üzrə peşə kursları fəaliyyət
göstərir. Tədris ili boyunca tələbələrlə
mütəmadi görüşlər keçirilir, onların
Naxçıvan Muxtar Respublikasında
yerləşən muzeylərə, tarixi abidələrə,
müalicə mərkəzlərinə və xüsusi mü-
hafizə olunan təbiət ərazilərinə eks-
kursiyaları təşkil edilir, hotel və tur -
operatorluqlarda təcrübə keçmələri
təmin olunur.

Zəngin turizm potensialına malik muxtar respublikada
bu sahənin daha da inkişaf etdirilməsi prioritetə çevrilib

29 sentyabr turizm işçilərinin peşə bayramıdır

    Qeyd etməliyik ki, muxtar respublikada turizmin inkişafı sahəsində
həyata keçirilən tədbirlərin davamlı xarakter alması və yaradılan şərait
qədim diyarın turizm potensialının inkişafı üçün bundan sonra da geniş
üfüqlər açacaqdır.

Naxçıvan Muxtar Respublikasının Turizm Departamenti

    Sevindirici haldır ki, vətəndaşlarımız sı-
ğorta ilə bağlı maarifləndikcə ötən illərə
nisbətən ölkədə sığortalanma prosedurlarına
maraq da çoxalır. Mərkəzi Bankın aylıq və
illik statistikalarında da bu sahədə artım
müşahidə olunur. Daha çox artım isə “Həyat
sığortası” ilə bağlı qeydə alınıb.
    Buna baxmayaraq, hələ də bəzi vətəndaşlar
bu faydalı və gəlirli sığorta növü haqqında
məlumatsızdırlar.
    Naxçıvanda yeni fəaliyyətə başlayan
həyat sığortası nümayəndəliklərinin muxtar
respublika sakinlərinə bu sığorta sahəsi üzrə
xidmətlər həyata keçirdiyini nəzərə alaraq
sözügedən sığorta məhsulu haqqında oxu-
cuları daha çox maraqlandıran məsələlərə
aydınlıq gətirməyə çalışacağıq. “Həyat sı-
ğortası” icbari və könüllü ola bilər. İcbari
həyat sığortası istehsalatda baş vermiş bəd-
bəxt hadisələrlə bağlıdır. Burada hadisənin
qəflətən baş verməsi sığorta halı hesab
olunur. Əgər vətəndaşın əvvəlcədən bilinən
xəstəliyi varsa və iş prosesində vəziyyəti
pisləşibsə, bu, sığorta halı kimi nəzərə alın-
mır. Könüllü həyat sığortasında isə bədbəxt
hadisənin qəflətən baş verməsi şərt deyil,
yəni sığortaolunana istənilən halda kom-
pensasiya ödənilir. Qeyd edək ki, “İcbari
Həyat Sığortası”nı VÖEN-i olan fiziki şəxs-
lər, hüquqi şəxslər və dövlət orqanları, “Kö-
nüllü Həyat Sığortası”nı isə istənilən şəxs
etdirə bilər.
    “İcbari həyat sığortası” ödənişi qanunve-

riciliklə müəyyənləşdirilir. Bu növdə hadisə
baş verəndə vətəndaşın yaşı, ondan asılı olan
şəxslərin sayı, evlidirsə uşaqların sayı və
yaşı, həmçinin bir sıra digər amillər nəzərə
alınır. “Həyat sığortası”nın könüllü növündə
isə sığortalanan şəxs və sığorta şirkətinin
qarşılıqlı razılığı ilə nə qədər vəsaitin sığor-
tahaqqı kimi ödəniləcəyi müəyyən edilir.
    2011-ci ildən ölkəmizdə bu sığorta növü
üzrə xidmət təklif edən sığorta şirkətləri fəa-
liyyətə başlamışdır. Hazırda Azərbaycanda
“Həyat sığortası” ilə məşğul olan cəmi 5,
qeyri-həyat sığortası ilə bağlı xidmət təklif
edən 15 şirkət var.
    “Həyat sığortası”nın bir çox növü vardır.
Bunlara “Həyatın ölüm halından sığortası”nı,
“Həyatın yaşam sığortası”nı, “Annuitet sı-
ğortası”nı, “Əmək qabiliyyətinin itirilməsi
hallarından sığorta”nı, “Sağalmaz xəstəlik-
lərdən sığorta”nı misal göstərmək olar. 
    “Həyatın yaşam sığortası” isə “Həyat
sığortası”nın ən çox müraciət edilən növüdür.
“Həyatın yaşam sığortası”nın üstün cəhəti
ondan ibarətdir ki, həm sığortaolunanın mü-
qavilədə nəzərdə tutulmuş müddət ərzində
vəfat etdiyi, həm də bu müddətin sonuna
qədər yaşadığı halda sığorta ödənişinin sı-
ğortaçı tərəfindən ödənilməsini nəzərdə
tutur. Həmçinin bu sığorta növü bizi maddi
zərərlərdən qorumaqla yanaşı, həm də ba-
zarda ən yüksək gəlir təklif edən investisiya

məhsuludur.
    “Həyatın yaşam sığortası” vasitəsilə necə
yığım etmək məsələsinə gəlincə, aldığımız
maaşın 45-50 faizini həyatın yaşam sığortasına
yönəldə bilərik. Minimal məbləğ isə sığorta
şirkətində asılı olaraq dəyişir. Bu sığorta nö-
vünün əsas üstünlüklərindən biri odur ki,
burada əməkhaqqının sığorta üçün ayrılan
hissəsi vergi və sosial ödəmələrdən azaddır
və həmin məbləğ də bizim yığım hesabımıza
daxil edilir. “Həyatın yaşam sığortası” üzrə
müqavilə müddəti minimum 3 il nəzərdə tu-
tulub. Qeyd olunan müddət ərzində sığorta
hesabımızda toplanan həmin vəsaitin üzərinə
investisiya faizi də gələrək 3 il ərzində aldı-
ğımız əməkhaqqıdan daha yüksək məbləğ
əldə edilmiş olur. Bu isə hər bir halda bizim
rifahımıza xidmət edir. Həmin müddət ərzində
sığorta hadisəsi baş verərsə, yəni sığorta olu-
nan şəxs vəfat edərsə, hesabında toplanmış
sığorta pulunu ailəsi alır.
    Adətən, sığorta müqaviləsinin bağlanacağı
yaş kriteriyaları sığorta şirkəti tərəfindən
təyin edilir. Bu sığorta növü üzrə müqavilə-
lərdəki əsas məqam əməkhaqqıdır. Əmək
müqaviləsi olmayan şəxslər “Həyatın yaşam
sığortası” etdirə bilməz. Sözügedən sığorta
növünə həm dövlət, həm də özəl şirkətlərdə
çalışan istənilən şəxs qoşula bilər.
    Yaşam sığortası etdirmək üçün müra-
ciətlərə gəlincə, bunun üçün muxtar respub-

likada həyat sığortası fəaliyyəti göstərən nü-
mayəndəliyə müraciət edərək ərizə forması
doldurmaq lazımdır. Ərizə forması sığortanı
etdirmək istəyən şəxsin yaşından, iş yerindən,
vəzifəsindən və sağlamlıqla bağlı suallardan
ibarətdir. Həmin suallara cavab verdikdən
sonra şəxsin müraciəti sığorta şirkətinin An-
derraytinq şöbəsində təhlil edilir. Daha sonra
isə müqavilə bağlanır. Müqavilənin bağlandığı
müddət ərzində şəxs sığorta haqqını artıra,
azalda, dondura və xitam verə bilər.
    İnanırıq ki, həyat sığortası üzrə xidmətlər
təklif edən yeni nümayəndəliklərin açılışı
sığorta sektorunun regionda böyüməsində
əhəmiyyətli rol oynayacaqdır. 
     Sonda qeyd etmək istərdik ki, muxtar res-
publikada sığorta bazarlarına nəzarət edən
qurum Azərbaycan Respublikası Mərkəzi Ban-
kının Naxçıvan Muxtar Respublikası İdarəsidir.
Sığorta şirkətləri ilə bağlı şikayət və sorğularla
bağlı idarəyə müraciət edə bilərsiniz.

                                Aytac AXUNDOVA
Azərbaycan Respublikası Mərkəzi Bankının 

Naxçıvan Muxtar Respublikası İdarəsinin
əməkdaşı

Həyat sığortası

    Naxçıvan şəhərində Azərbaycan-Türkiyə 3-cü Enerji Forumu və ilk dəfə “Naxçıvan  –  Yaşıl Enerji
Zonası” Beynəlxalq Konfransda iştirak etmək üçün Yaponiyanın Azərbaycandakı fövqəladə və
səlahiyyətli səfiri Vada Cüniçi və “Tokyo Electric Power Services Co., Ltd.” (TEPSCO) şirkətinin
direktoru Kojima Hideo Naxçıvana səfər ediblər.  Səfər çərçivəsində qonaqlar Naxçıvan Günəş, “Ar-
paçay-1”, “Arpaçay-2” Su Elektrik stansiyaları, Duzdağ Fizioterapiya Mərkəzi ilə tanış olublar,
rəsmi görüşlər keçiriblər. Onlar səfərin məqsədi, gələcək əməkdaşlıq əlaqələri ilə bağlı fikirlərini
“Şərq qapısı” qəzeti ilə bölüşüblər. 

Yaponiyanın Azərbaycandakı fövqəladə və səlahiyyətli səfiri Vada Cüniçi: –
Bu mənim Naxçıvana üçüncü səfərimdir. Ayrı-ayrı fəsillərdə buraya gəlmək
imkanım olub. Hər gəlişimdə böyük təəssüratlar əldə etmişəm, Naxçıvanın gö-
zəlliyinə vurulmuşam. Bildiyiniz kimi, burada “yaşıl enerji” zonası layihəsi
üzrə böyük bir konfrans keçiriləcək. Yaponiyanın “Tokyo Electric Power
Services Co., Ltd.” şirkəti ilə birgə mən də bu konfransda iştirak edəcəyəm.
Gələcək əməkdaşlıq əlaqələri ilə bağlı isə onu deyə bilərəm ki, biz inarırıq ki,
Yaponiya hökuməti müxtəlif sahələrdə Azərbaycana dəstək ola bilər. Energetika,
sənaye, kənd təsərrüfatı sahələri üzrə öz təcrübəmizi bölüşə bilərik. 

    “Tokyo Electric Power Services Co., Ltd.” (TEPSCO) şirkətinin direktoru
Kojima Hideo: – Bu mənim Naxçıvana ilk səfərimdir. Naxçıvan iqtisadi inkişafa
doğru irəliləyən, çox yüksək potensialı olan bir ərazidir. Burada  keçiriləcək
3-cü Enerji Forumunda iştirak etmək üçün dəvət almışıq. Şirkətimiz Tokio
elektrik enerjisi xidmətləri şirkətidir ki, 30 ildən artıqdır, Azərbaycanla əməkdaşlıq
edir. Gələcəkdə də “yaşıl enerji” zonası layihələrində iştirak üçün biz yaxından
maraqlanırıq. Bundan əlavə, “Ağıllı şəhər”, “Ağıllı enerji”, təhlükəsiz enerji
təminatı üçün böyük təcrübəmizi Azərbaycanla bölüşməyə çox şad olarıq.

- Nail ƏSGƏROV

TEPSCO şirkətinin direktoru Kojima Hideo: 
“Ağıllı şəhər”, “Ağıllı enerji”, təhlükəsiz enerji təminatı üçün 
böyük təcrübəmizi Azərbaycanla bölüşməyə çox şad olarıq”     Prokurorluğun əməkdaşları Ulu Öndər Heydər

Əliyevin 100 illiyi və prokurorluq orqanlarının
yaranmasının 105-ci ildönümü ilə bağlı sentyabrın
28-də şəhid ailələrini ziyarət ediblər.
     Naxçıvan Muxtar Respublikası Prokurorluğunun
təşkilatçılığı ilə həyata keçirilən ziyarət zamanı
onların qayğıları və problemləri ilə maraqlanıblar.
Ziyarət zamanı şücaətli, cəsur, eyni zamanda və-
tənpərvər övlad yetişdirdikləri üçün şəhid vali-
deynlərinə minnətdarlıqlarını bildiriblər.

Xəbərlər şöbəsi

Naxçıvan Muxtar Respublikası prokuroru 
və rayon (şəhər) prokurorları şəhid ailələrini ziyarət ediblər

    Ukrayna Respublikasında
yerləşən Akademik Zərifə
Əliyeva adına İrpen Huma-
nitar Xarici Dillər Liseyinin
direktoru Valentina Anto-
nenko və İrpen Şəhər Təhsil
İdarəsinin əməkdaşı Oksana
Zubenko  muxtar respubli-
kada səfərdə olublar. Ukray-
nalı qonaqlarla yanaşı, Bakıda
yerləşən Akademik Zərifə Əliyeva
adına Liseyin direktor müavini
Aynur Hüseynova və SOCAR-ın
nümayəndəsi Vüsal Əhmədov
da Kəngərli rayonunun Şahtaxtı
kəndində Akademik Zərifə Əliyeva
adına Şahtaxtı kənd tam orta
məktəbinə gəliblər. Qonaqlar əv-
vəlcə akademikin məktəbin fo-
yesində yerləşən büstünü ziyarət
edib, qarşısına tər güllər düzüblər.
Məktəbdə yerləşən alimin həyat
və fəaliyyətini əks etdirən Xatirə
muzeyini ziyarət edəndən sonra
siniflərlə tanış olub, tədris pro-
sesini izləyiblər.

Məktəbin müəllim kollektivi
ilə görüşdə Valentina Antonenko

bildirib ki, 15 ildir ki, məktəbləri
akademik Zərifə Əliyevanın adını
daşıyır. Liseydə alimin büstü qo-
yulub, həyat və fəaliyyətindən
bəhs edən muzey yaradılıb. Hazır -
da liseyin yerləşdiyi küçə də aka-
demik Zərifə xanımın adını da-
şıyır. Məktəbdə 2500 şagird təhsil
alır. Bu ildən liseylərində Azər-
baycan dilində də dərs keçilmə-
sinə başlanılıb.
    Vurğulayıb ki, İrpendə fəa-
liyyət göstərən Akademik Zərifə
Əliyeva adına məktəb ölkələrimiz
və xalqlarımız arasındakı dost-
luğun göstəricilərindəndir. Ona
görə biz məmnunuq ki, hərbi
əməliyyat zamanı zərərçəkmiş
Zərifə xanım Əliyevanın adını

daşıyan təhsil müəssisəsi
ölkə Prezidentinin tapşırığı
ilə SOCAR Enerjy Ukrain
tərəfindən qısa zamanda
bərpa olunub. İrpenli qonaq
buna görə ölkə başçısı cə-
nab İlham Əliyevə min-
nətdarlığını bildirib. Qonaq
Bakı şəhərindəki Akademik

Zərifə Əliyeva adına Liseylə də
sıx əməkdaşlığın olduğunu diq-
qətə çatdırıb.
    Gətirilən hədiyyələr məktəbə
təqdim olunduqdan sonra Aka-
demik Zərifə Əliyeva adına İrpen
Humanitar Xarici Dillər Liseyi
ilə Kəngərli rayon Şahtaxtı kənd
tam orta məktəbi arasında “Dost-
luq körpüsü” adlı əməkdaşlıq
müqaviləsi imzlanıb.
    Görüşün sonunda Ukrayna
Respublikasının İrpen şəhərində
yerləşən Akademik Zərifə Əliyeva
adına Humanitar Dillər Liseyindən
bəhs olunan videoçarx nümayiş
etdirilib.

Naxçıvan Muxtar Respublikası
Təhsil Nazirliyinin mətbuat xidməti

Əməkdaşlıq müqaviləsi imzalanıb

İtmişdir
Naxçıvan Muxtar Respublikası Daşınmaz Əmlakın Dövlət Reyestri

Xidmətindən Naxçıvan şəhərinin Qaraxanbəyli kənd sakini Əliyev Nu-
rəddin Qəmbər oğlunun adına 30.08.2010-cu ildə verilmiş fərdi yaşayış
evinin 14493 nömrəli texniki pasportu və MM-0017666 nömrəli hüquq-
ların dövlət qeydiyyatı haqqında reyestrdən çıxarış itdiyindən etibarsız
sayılır. 

***
Ordubad rayon, Anaqut kəndində yaşamış Məmmədov Məmməd

Əmrah oğlunun adına olan JN-369A inventar nömrəli “Torpağın mülkiy-
yətə verilməsinə dair şəhadətnamə” itdiyindən etibarsız sayılır.

    Bu sözləri Azərbaycan Voley-
bol Federasiyasının (AVF) pre-
zidenti Şahin Bağırov Naxçıvanda
voleybol ictimaiyyəti və idman-
çılarla görüşü zamanı səsləndirib.
İlham Əliyev adına Olimpiya İd-
man Kompleksində muxtar res-
publikanın bütün şəhər və rayon
komandalarının qatıldığı tədbirdə
Naxçıvan Muxtar Respublikasının
gənclər və idman naziri səlahiyyətlərini
icra edən nazir müavini Məcid Seyidov,
Naxçıvan Voleybol Federasiyasının pre-
zidenti Vüqar Əliyev, yeniyetmə və
gənc qızlardan ibarət milli komanda-
mızın baş məşqçisi Şahin Çatma və

AVF-nin nümayəndələri iştirak ediblər.
Qonaqların müşahidəsi ilə məşqçi və
idmançılar komanda halında məşq pro-
sesini icra edib, öz bacarıqlarını nümayiş
etdiriblər.
    Federasiya prezidenti Şahin  Bağırov
çıxış edərək ölkəmizdə köklü idman
ənənələri olduğunu və əsası Ümummilli
Lider Heydər Əliyev tərəfindən qoyulan
idman siyasətinin ölkə başçısının rəh-
bərliyi ilə uğurla davam etdirildiyini
diqqətə çatdırıb, bu sahədə qazanılan
nailiyyətlərdən bəhs edib. Azərbaycan
voleybolunun dünya səviyyəsində ta-
nındığını, rəğbət göstərildiyini deyən
federasiya prezidenti əsas məqsədlərinin
ölkəmizdə voleybolun davamlı inkişafını

təmin etməkdən ibarət olduğunu bildirib.
Muxtar respublikada idmanın inkişaf
tempini, mövcud şəraiti və əhalinin id-
mana olan marağını yüksək qiymət-
ləndirən Şahin Bağırov Naxçıvanda
voleybolun inkişafına böyük ümidlər

bəslədiklərini vurğulayıb. Çıxış
zamanı qarşıdakı planların icra-
sında müvafiq qurumlarla əmək-
daşlıq halında işlərin davam et-
diriləcəyi, xüsusən məşqçilərin
peşəkarlıq səviyyəsinin artırılması,
istedadlı voleybolçu nəslinin for-
malaşdırılması və digər meyarlar
üzrə addımlar atılacağı ictimaiy-

yətin nəzərinə çatdırılıb.
    Sonra kişi voleybolçulardan ibarət
Naxçıvan yığma komandasının üzvləri
arasında yoldaşlıq görüşü izlənilib.
Tədbirdə, həmçinin muxtar respubli-
kada voleybolun hazırkı vəziyyəti və
gələcək potensialları müzakirə olunub.
Bir neçə yerli məşqçinin Bakıda təc-
rübəli mütəxəssislərin rəhbərlik etdiyi
kurslara cəlbi və daha sonra Naxçı-
vanda fəaliyyətini davam etdirərək
güclü komandaların hazırlanması pro-
sesində iştirakı məqsədəuyğun hesab
olunub.  

               Naxçıvan Muxtar Respublikası 
Gənclər və İdman Nazirliyinin

mətbuat xidməti

Şahin Bağırov: “Naxçıvanda voleybolun 
inkişafına ümidlərimiz böyükdür”


